
	POLISI A FFURFLEN CAIS GWRTHRYCH AM WYBODAETH 



1.
Crynodeb 
1.1
Mae’r ddogfen hon yn gosod allan polisi Tai Gogledd Cymru ar gyfer ymateb i Geisiadau Gwrthrych am Wybodaeth o dan y Rheoliad Diogelu Data Cyffredinol (GDPR) sef y rheoliad yn y Deyrnas Unedig sy'n esbonio hawliau a chyfrifoldebau'r rhai sy'n delio â data personol.
1.2 
Yn ychwanegol at Geisiadau Gwrthrych am Wybodaeth, mae'r Polisi hwn a'r Ffurflen Gais gysylltiedig hefyd yn ymdrin â cheisiadau gan unigolion o ran eu hawliau eraill o dan GDPR fel yr amlinellwyd hwynt ym mharagraff 11, Hawliau Gwrthrych.

2.
Cyflwyniad – Beth yw GDPR?

2.1 
Daeth y Rheoliad Diogelu Data Cyffredinol (GDPR) i rym ar 25 Mai 2018 ac mae wedi'i ymgorffori yng nghyfraith y DU yn dilyn deddfu Deddf Diogelu Data 2018. Mae GDPR yn rhoi'r hawl i unigolion wybod pa wybodaeth a gedwir amdanynt. Mae'n darparu fframwaith i sicrhau bod gwybodaeth bersonol yn cael ei thrin yn gywir.

2.2 
Mae'r Rheoliad yn gweithio mewn dwy ffordd. Yn gyntaf, mae'n nodi bod yn rhaid i unrhyw un sy'n prosesu gwybodaeth bersonol gydymffurfio â’r saith egwyddor, a geir yn erthygl 5 o'r GDPR.


Mae Erthygl 5(1) yn gwneud y canlynol yn ofynnol:
(a) dylai data personol gael ei  brosesu yn gyfreithlon, yn deg, ac yn dryloyw mewn perthynas ag unigolion (‘cyfreithlon, teg a thryloyw’);

(b) dim ond ar gyfer dibenion penodol, amlwg a chyfreithlon y dylid cael gafael ar yr wybodaeth ac ni ddylid ei phrosesu ymhellach mewn unrhyw ffordd nad yw’n cyd-fynd â’r diben neu’r dibenion hynny; ni ystyrir bod prosesu pellach at ddibenion archifo er budd y cyhoedd, dibenion ymchwil gwyddonol neu hanesyddol neu ddibenion ystadegol yn anghydnaws â'r dibenion cychwynnol (‘cyfyngu pwrpas’);

(c) bydd yr wybodaeth yn ddigonol, yn berthnasol ac nid yn ormodol o'i gymharu â diben neu ddibenion ei phrosesu; (‘cadw data i’r isafswm’);

(d) bydd yr wybodaeth yn fanwl gywir a, pan fo hynny'n angenrheidiol, yn hollol gyfredol; rhaid cymryd pob cam rhesymol i sicrhau bod data personol sy'n anghywir, gan ystyried y dibenion y cânt eu prosesu ar eu cyfer, yn cael ei ddileu neu ei gywiro'n ddi-oed (‘cywirdeb’);

(e) bydd yr wybodaeth yn cael ei chadw ar ffurf sy'n caniatáu adnabod gwrthrychau data am ddim mwy nag sy'n angenrheidiol ar gyfer y dibenion y prosesir y data personol ar eu cyfer; gellir storio data personol am gyfnodau hirach i'r graddau y caiff y data personol ei brosesu at ddibenion archifo ar gyfer dibenion cyhoeddus, dibenion ymchwil gwyddonol neu hanesyddol yn unig, neu ar gyfer dibenion ystadegol yn amodol ar weithredu'r mesurau technegol a sefydliadol priodol sy'n ofynnol gan y GDPR er mwyn diogelu hawliau a rhyddid unigolion ('cyfyngiad storio');
(f) bydd yr wybodaeth yn cael ei phrosesu mewn modd sy'n sicrhau diogelwch priodol y data personol, gan gynnwys diogelwch yn erbyn prosesu anawdurdodedig neu anghyfreithlon ac yn erbyn colled ddamweiniol, dinistr neu ddifrod, gan ddefnyddio mesurau technegol neu sefydliadol priodol (‘integriti a chyfrinachedd’).

Mae Erthygl 5(2) yn ychwanegu:

(g) “Bydd y rheolwr yn gyfrifol am, ac yn gallu dangos ei fod yn cydymffurfio gyda, paragraff 1 (‘atebolrwydd’).”

2.3 Yn ail, mae'n rhoi hawliau pwysig i unigolion, gan gynnwys yr hawl i ddarganfod pa wybodaeth bersonol a gedwir ar gyfrifiadur a'r rhan fwyaf o gofnodion papur.
3.
Beth yw Data Personol

3.1
Data personol yw unrhyw wybodaeth sy'n ymwneud â pherson naturiol dynodedig (‘gwrthrych data’) neu y gellir ei adnabod, yn uniongyrchol neu'n anuniongyrchol, yn arbennig drwy gyfeirio at ddynodwr fel enw, rhif adnabod, data lleoliad, dynodwr ar-lein neu un neu fwy o ffactorau sy'n benodol i hunaniaeth gorfforol, ffisiolegol, genetig, meddyliol, economaidd, diwylliannol neu gymdeithasol y person naturiol hwnnw. Bydd data personol yn cynnwys manylion sylfaenol a bydd yn cynnwys manylion fel enw, cyfeiriad, rhif ffôn, dyddiad geni.

3.2
Ar yr amod y gellir cysylltu'r wybodaeth dan sylw ag unigolyn adnabyddadwy, mae'n debygol y bydd y canlynol yn enghreifftiau o ddata personol:

· gwybodaeth ariannol unigolyn;

· gwybodaeth am fywyd teuluol neu amgylchiadau personol, amgylchiadau gwaith neu amgylchiadau personol unigolyn;

· unrhyw farn am gyflwr meddyliol unigolyn.

3.3
Mae categorïau arbennig o ddata personol ('data sensitif') yn golygu'r hyn sy'n datgelu tarddiad hiliol neu ethnig, barn wleidyddol, credoau crefyddol neu athronyddol, neu aelodaeth undeb llafur, a phrosesu data genetig, data biometrig at y diben o adnabod person naturiol, data sy'n ymwneud ag iechyd neu ddata sy'n ymwneud â bywyd rhywiol neu gyfeiriadedd rhywiol person naturiol.
4.
Beth yw Cais Gwrthrych am Wybodaeth?
4.1
Cais am wybodaeth bersonol yw cais gwrthrych am wybodaeth (a elwir yn ddata personol) a gedwir am unigolyn gan Tai Gogledd Cymru. Yn gyffredinol, mae gan unigolion yr hawl i weld pa wybodaeth bersonol a gedwir amdanynt, mae gan unigolion yr hawl i gael disgrifiad o'r wybodaeth, yr hyn yr ydym yn ei ddefnyddio, i bwy y gallem ei drosglwyddo, ac unrhyw wybodaeth sydd gennym.

5.
Sut i Gyflwyno Cais Gwrthrych am Wybodaeth
5.1
Gellir gwneud Cais Gwrthrych am Wybodaeth yn ysgrifenedig, fodd bynnag, nid oes rhaid i’r sawl sy’n gwneud cais grybwyll y Rheoliad Diogelu Data Cyffredinol neu ddatgan eu bod yn gwneud Cais Gwrthrych am Wybodaeth i’w cais fod yn ddilys. Mae gan Tai Gogledd Cymru ffurflen o’r enw “Ffurflen Cais Gwrthrych am Wybodaeth” y gellir ei darparu i’r sawl sy’n gwneud cais er mwyn cyflwyno Cais Gwrthrych am Wybodaeth.
Gellir canfod copi o’r ffurflen hon yn Atodiad 1.

5.2
Nid yw’n orfodol gwneud Cais Gwrthrych am Wybodaeth drwy gwblhau ffurflen, gellir ei wneud ar unrhyw ffurf, gan gynnwys drwy e-bost, galwad ffôn neu ffurflenni cyswllt ar y we.
6.
Beth ydym yn ei wneud wedi i ni dderbyn cais gwrthrych am wybodaeth? 

Gwirio pwy yw unigolyn 

6.1
Yn gyntaf, byddwn yn gwirio bod gennym ddigon o wybodaeth i fod yn sicr o bwy yw unigolyn. Yn aml, ni fydd gennym unrhyw reswm i amau ​​pwy yw unigolyn, er enghraifft, os ydym wedi gohebu'n rheolaidd â nhw. Fodd bynnag, os oes gennym achos da i ofyn am dystiolaeth o bwy yw'r unigolion, gallwn ofyn am dystiolaeth y mae arnom ei hangen yn rhesymol i gadarnhau hynny. Er enghraifft, efallai y byddwn yn gofyn am ddarn o wybodaeth a gedwir yng nghofnodion yr unigolyn y byddem yn disgwyl iddynt ei wybod: copi wedi'i dystio o lofnod yr unigolyn neu brawf o'ch cyfeiriad.
6.2
Os yw'r person sy'n gofyn am yr wybodaeth yn berthynas/cynrychiolydd i'r unigolyn dan sylw, yna mae gan y perthynas/cynrychiolydd hawl i gael data personol amdanynt eu hunain ond rhaid iddynt gael cydsyniad yr unigolyn a darparu prawf o gydsyniad yr unigolyn i ryddhau eu data personol i Tai Gogledd Cymru. Os yw'r person sy'n gofyn am yr wybodaeth bersonol ar ran unigolyn arall ac wedi’u penodi i weithredu ar eu rhan o dan Ddeddf Galluedd Meddyliol 2005, rhaid iddynt gadarnhau eu gallu i weithredu ar eu rhan ac esbonio sut y mae ganddynt hawl i gael mynediad i'r wybodaeth a darparu unrhyw dystiolaeth gyfatebol (megis Atwrneiaeth Arhosol, Dirprwyaeth ac ati).

6.3
Byddwn yn gwirio bod gennym ddigon o wybodaeth i ddod o hyd i'r cofnodion y mae unigolyn wedi gofyn amdanynt. Os teimlwn fod angen mwy o wybodaeth arnom, yna byddwn yn gofyn am hynny’n brydlon. Byddwn yn casglu unrhyw wybodaeth â llaw neu’n electronig (gan gynnwys negeseuon e-bost) ac yn adnabod unrhyw wybodaeth a ddarperir gan drydydd parti neu sy'n adnabod trydydd parti.

6.4 
Os ydym wedi adnabod gwybodaeth sy'n perthyn i drydydd parti, hynny yw lle nad Tai Gogledd Cymru yw’r 'Rheolwr Data' yr wybodaeth hynny, byddwn yn ysgrifennu atynt yn gofyn a oes unrhyw reswm pam na ddylid datgelu'r wybodaeth hynny. Nid oes rhaid i ni ddarparu'r wybodaeth oni bai bod y parti arall wedi rhoi eu cydsyniad neu ei bod yn rhesymol gwneud hynny heb eu cydsyniad.
6.5
Bydd unrhyw enwau trydydd parti neu gyfeiriadau at berson(au) nad oes gan yr unigolyn yr hawl i'w gwybodaeth, yn cael eu golygu/yn ddienw neu’n cael ffugenw fel sy’n briodol.
6.6
Unwaith y byddwn wedi cadarnhau pwy yw unigolyn, wedi datrys unrhyw ymholiadau ynghylch cais yr ymgeisydd, ac wedi casglu'r wybodaeth berthnasol, byddwn yn anfon ein hymateb yn electronig trwy wasanaeth e-bost diogel, neu os gofynnir amdano, trwy gopi caled. Anfonir ymatebion copi caled drwy ddosbarthiad cofnodedig y Post Brenhinol mewn amlen neu becyn wedi'i farcio ‘Preifat a Chyfrinachol’ ac ‘I’r Sawl y Cyfeiriwyd atynt yn Unig’.
7.
A fyddwn ni'n codi tâl? 

7.1
Nid ydym fel arfer yn codi tâl am y Cais Gwrthrych am Wybodaeth. Fodd bynnag, os gofynnwyd am ymateb copi caled, yna rydym yn cadw'r hawl i godi'r gwir gost o anfon yr ymateb drwy ddosbarthiad cofnodedig y Post Brenhinol. Os nad yw'r sawl sy’n gwneud y cais am dalu hyn, efallai y bydd yn dewis derbyn ei ymateb yn electronig am ddim neu gasglu'r copi caled o un o'n swyddfeydd agosaf atynt.
7.2
Lle mae ceisiadau gan wrthrych data yn amlwg yn ddi-sail neu'n ormodol, yn enwedig oherwydd eu natur ailadroddus, fel y rheolwr y data, gallwn naill ai:
(a) godi tâl rhesymol gan ystyried costau gweinyddol darparu'r wybodaeth neu'r   

cyfathrebiad neu gymryd y camau y gofynnir amdanynt; neu
(b)  wrthod gweithredu ar y cais 
	
	


Yn y naill achos neu'r llall, byddwn yn rhoi tystiolaeth i'r unigolyn o sut y daethpwyd i'r penderfyniad hwn.

8.
Beth yw'r amserlen ar gyfer ymateb i gais gwrthrych am wybodaeth?
8.1 
Yn dilyn cydnabyddiaeth gychwynnol, byddwn yn ymateb i'r Cais Gwrthrych am Wybodaeth yn unol ag amserlenni GDPR o 1 mis calendr.
8.2
Mae canllawiau Swyddfa'r Comisiynydd Gwybodaeth ar gyfrifo 1 mis calendr fel a ganlyn:

o'r diwrnod ar ôl derbyn cais (p'un a yw'r diwrnod canlynol yn ddiwrnod gwaith ai peidio) tan y dyddiad calendr cyfatebol yn y mis nesaf;

Os nad yw hyn yn bosibl oherwydd bod y mis canlynol yn fyrrach (ac nad oes dyddiad 

calendr cyfatebol), y dyddiad ar gyfer ymateb yw diwrnod olaf y mis canlynol;

Os bydd y dyddiad cyfatebol yn disgyn ar benwythnos neu wyliau cyhoeddus, y 

dyddiad ar gyfer ymateb fydd y diwrnod gwaith nesaf.
8.3 
Gellir ymestyn hyn am ddau fis arall lle mae'r cais yn gymhleth neu lle mae nifer o geisiadau. Os felly, byddwn yn cysylltu â'r unigolyn o fewn 1 mis o dderbyn y cais ac yn egluro pam fod yr estyniad yn angenrheidiol.  

9.
A oes unrhyw sail y gallwn ddibynnu arno ar gyfer peidio cydymffurfio gyda chais gwrthrych am wybodaeth? 

Eithriadau 

9.1 
Mae GDPR yn cynnwys nifer o eithriadau i'n dyletswydd i ddatgelu data personol ac efallai y byddwn yn ceisio cyngor cyfreithiol os credwn y gallent fod yn berthnasol. Yr eithriadau posibl fyddai: gwybodaeth a gwmpesir gan fraint broffesiynol gyfreithiol, gwybodaeth a ddefnyddir at ddibenion ymchwil, hanesyddol ac ystadegol, a chyfeiriadau cyfrinachol a roddwyd neu a dderbyniwyd gan y sefydliad. Gellir dod o hyd i wybodaeth am eithriadau ar wefan y Comisiynydd Gwybodaeth (ICO).

Ceisiadau blaenorol 

9.2 
Os gwnaed cais gwrthrych am wybodaeth blaenorol, mae'n rhaid i ni ymateb os oes cyfnod rhesymol wedi mynd heibio ers y cais blaenorol. Pennir egwyl resymol ar natur yr wybodaeth, yr amser sydd wedi mynd heibio, a nifer y newidiadau sydd wedi eu gwneud i'r wybodaeth ers y cais diwethaf.
10.
Beth os yw'r unigolyn yn tynnu sylw at gamgymeriad yn ein cofnodion? 

10.1 
Os nodir gwall yn yr wybodaeth sydd gennym, mae angen i'r unigolyn ein hysbysu cyn gynted â phosibl. Os byddwn yn cytuno bod yr wybodaeth yn anghywir byddwn yn cymryd pob cam rhesymol i gywiro'r wybodaeth neu, os yw'n berthnasol ac yn ymarferol bosibl, yn dileu'r wybodaeth anghywir trwy ddileu/dinistrio diogel.

10.2
Os credwn fod yr wybodaeth yn gywir, neu os na allwn wneud penderfyniad ynghylch cywirdeb yr wybodaeth, byddwn yn cadw nodyn o'r gwall honedig ar y ffeil.
11.
Hawliau'r Gwrthrych
11.1 
Mae gan wrthrychau hawliau amrywiol eraill mewn perthynas â'r wybodaeth bersonol a gedwir gennym amdanynt - nodir y rhain mewn mwy o fanylder isod.

Yr Hawl i Wrthwynebu
11.2 
Gall gwrthrychau wrthwynebu i ni brosesu eu gwybodaeth bersonol lle rydym yn dibynnu ar ddiddordeb dilys (neu ddiddordebau trydydd parti) a bod yna rywbeth am eu sefyllfa benodol sy'n golygu eu bod am wrthwynebu prosesu ar y sail hon. Mae gan wrthrychau hefyd yr hawl i wrthwynebu lle rydym yn prosesu eu gwybodaeth bersonol at ddibenion marchnata uniongyrchol.

Yr Hawl i Gydsynio
11.3
Os yw gwrthrych wedi rhoi cydsyniad i ni ddefnyddio gwybodaeth bersonol (er enghraifft, ar gyfer marchnata), gallant dynnu eu cydsyniad yn ôl ar unrhyw adeg.

Yr Hawl i  Gywirdeb
11.4
Fel gyda pharagraff 10, gall gwrthrychau ofyn i ni newid neu gwblhau unrhyw wybodaeth bersonol anghywir neu anghyflawn a gedwir amdanynt.

Yr Hawl i Ddileu
11.5
Gall gwrthrychau ofyn i ni ddileu eu gwybodaeth bersonol lle nad oes angen i ni ei defnyddio mwyach, maent wedi tynnu eu cydsyniad yn ôl, neu lle nad oes gennym sail gyfreithiol dros ei chadw.
Yr Hawl i Gludadwyedd
11.6
Gall gwrthrychau ofyn i ni roi rhywfaint o'r wybodaeth bersonol sydd gennym amdanynt neu wybodaeth am drydydd parti iddynt ar ffurf electronig, strwythuredig, gyffredin, fel y gellir ei throsglwyddo'n hawdd.
Yr Hawl i Gyfyngu Prosesu
11.7
Gall gwrthrychau ofyn i ni gyfyngu ar yr wybodaeth bersonol rydym yn ei defnyddio amdanynt lle maent wedi gofyn i’r wybodaeth hynny gael ei dileu neu lle maent wedi gwrthwynebu ei defnyddio.

Dim penderfyniadau awtomatig
11.8
Ar hyn o bryd nid oes unrhyw benderfyniad yn cael ei wneud gennym trwy broses awtomatig.
Noder, mae rhai o'r hawliau hyn yn berthnasol o dan rai amgylchiadau yn unig ac efallai na fyddwn yn gallu cyflawni pob cais.

Os yw unigolion yn dymuno arfer unrhyw un o'r hawliau hyn neu wneud cwyn, gallant wneud hynny drwy lenwi'r ffurflen a/neu gysylltu gyda’n Tîm Gwasanaethau Cwsmeriaid drwy Ffonio: 01492 572727, Ebost: customerservices@nwha.org.uk  neu yn Tai Gogledd Cymru, Plas Blodwel, Broad Street, Cyffordd Llandudno, Conwy, Cymru, LL31 9HL.
Gweithdrefn gwyno
11.9
Os nad yw unigolyn yn fodlon ar ein gweithredoedd, gallant geisio ateb drwy ein gweithdrefn gwyno fewnol. Gellir cael hwn trwy gysylltu â'n swyddfa neu drwy ymweld â'n gwefan https://www.nwha.org.uk/contact-us/
11.10
Os yw unigolion yn dal yn anfodlon, mae ganddynt yr hawl i gyfeirio’r mater i’r Comisiynydd Gwybodaeth yn:


Swyddfa’r Comisiynydd Gwybodaeth - Cymru

Tŷ Churchill
17 Ffordd Churchill


Caerdydd 



CF10 2HH



Ffôn: 029 2067 8400

 

Ebost: wales@ico.org.uk 

Atodiad 1 –  Ffurflen Cais Gwrthrych am Wybodaeth / Cais Arfer Hawliau 
Pwrpas y ffurflen hon yw sicrhau bod Tai Gogledd Cymru yn derbyn yr holl wybodaeth angenrheidiol i gwblhau eich Cais Gwrthrych am Wybodaeth / cais arfer hawliau eraill.

Dim ond at ddibenion adnabod y data personol yr ydych yn gofyn amdano ac ymateb i'ch cais y bydd yr wybodaeth a roddir gennych ar y ffurflen hon yn cael ei defnyddio. Nid oes rhaid i chi lenwi'r ffurflen hon i wneud cais ond bydd gwneud hynny yn ei gwneud yn haws i ni brosesu eich cais yn gyflym.

Gwybodaeth pwy ydych chi'n gofyn amdani?

☐ Eich Hun (cwblhewch adrannau 1, 2, 5, 6a a 7) 

☐ Rhywun Arall (cwblhewch adrannau 1, 3, 4, 5, 6b a 7)
ADRAN 1: Manylion gwrthrych y data (y person y mae'r wybodaeth yn ymwneud ag ef)

	Enw Llawn
	

	Unrhyw enw blaenorol
	

	Dyddiad Geni:
	

	Cyfeiriad Cyfredol
	

	Cyfeiriad Blaenorol
	

	Rhif Ffôn:
	

	Cyfeiriad Ebost:
	


ADRAN 2 Prawf o bwy yw'r unigolyn sy'n gwneud cais
Bydd angen prawf o bwy ydych arnoch cyn y gallwn ymateb i'ch cais am fynediad. Er mwyn ein helpu i ganfod pwy ydych, rhaid i chi ddarparu gyda'r ffurflen hon brawf adnabod sy'n dangos yn glir eich enw, dyddiad geni a'ch cyfeiriad cyfredol.
Rydym yn derbyn llungopi neu ddelwedd wedi'i sganio o un o'r canlynol fel prawf adnabod:

prawf adnabod gyda llun megis pasbort neu lun trwydded yrru, cerdyn rhif yswiriant gwladol, neu dystysgrif geni neu fabwysiadu, bil cyfleustodau.

Os ydych wedi newid eich enw, rhowch y dogfennau cyfatebol perthnasol sy'n dangos sut mae eich enw wedi'i newid e.e. tystysgrif briodas.

Gallwn ofyn am wybodaeth ychwanegol gennych er mwyn ein helpu i gadarnhau pwy ydych a'ch hawl i gael mynediad, ac i roi'r data personol sydd gennym amdanoch. Rydym yn cadw'r hawl i wrthod gweithredu ar eich cais os na allwn eich adnabod.

ADRAN 3 Manylion y person sy’n gweithredu ar ran Gwrthrych y Data
	Enw Llawn
	

	Perthynas i Wrthrych y Data
	

	Cyfeiriad Cyfredol (Os yn wahanol i Wrthrych y Data)
	

	Rhif Ffôn:
	

	Cyfeiriad Ebost:
	


ADRAN 4 Prawf o Awdurdod i ofyn am wybodaeth yr unigolyn 
Ticiwch ac amgaewch gopi o'r awdurdod perthnasol

☐ Atwrneiaeth Arhosol
☐ Cydsyniad ysgrifenedig Gwrthrych y Data
☐ Arall (Rhowch fanylion) _______________________________________________

ADRAN 5 Disgrifiad o'r wybodaeth y gofynnwyd amdani neu fanylion i arfer hawl arall o dan adran 11 y Polisi (byddwch yn benodol a pharhewch ar dudalen arall os oes angen): 
	


ADRAN 6 Datganiad 

RHAN A – Unigolyn 
Mae'r wybodaeth yr wyf wedi'i darparu yn y cais hwn yn gywir, a fi yw'r person y mae'n ymwneud ag ef.

Llofnod (Gwrthrych y Data): _________________________________________ 

Dyddiad: 



_________________________________

RHAN B - Cynrychiolydd  yr Unigolyn 

Fi yw cynrychiolydd yr unigolyn a chredaf fod gennyf yr awdurdod i ofyn am yr wybodaeth uchod gennych chi.

Llofnod (Cynrychiolydd): ________________________________________ 

Dyddiad: 



_________________________________

ADRAN 7 Cyflwyno'r Ffurflen Gais 

Dylid anfon y Ffurflen Cais Gwrthrych am Wybodaeth wedi'i chwblhau a chopïau ategol o'r dogfennau prawf adnabod a hawl (os yw'n berthnasol) at:
Gareth Roberts
Swyddog Diogelu Data 
Tai Gogledd Cymru 
Plas Blodwel 

Broad Street

Cyffordd Llandudno 

Conwy

Cymru 
LL31 9HL
Neu mewn e-bost at Gareth.roberts@nwha.org.uk 
Byddwch yn derbyn e-bost neu lythyr cydnabod yn cadarnhau derbyn eich cais a'r dyddiad cau ar gyfer ymateb. Byddwn yn cysylltu â chi os oes angen rhagor o wybodaeth.

Tudalen 10 o 10
Ebrill 2019

